MONTE BARDIA
Questa leggenda risale all'ottavo o nono secolo. Dopo l'insurrezione dei sardi contro la dominazione bizantina, fuggiti i fiacchi Greci da Cagliari, l'isola si resse da sé per qualche tempo, governata dal famoso re Gialeto, ch'era già stato capo dei rivoluzionari. Ma venne tosto infestata dai Saraceni, che la sbranarono con ogni sorta di scorrerie, di espilazioni, di saccheggi e di rovine. Le coste dell'isola erano costantemente piene di pirati e di guerrieri saraceni, e i villaggi marittimi erano quelli che più certamente ne soffrivano. Gli abitanti di Dorgali, grosso villaggio nel circondario di Nuoro, vicino alla costa orientale, ma difeso da un'alta montagna calcarea, tenevano sempre un gruppo di uomini forti e valorosi sulla cresta del monte, in guardia contro tutti i movimenti dei saraceni accampati sulla sottostante costa. Era una specie di assedio. I saraceni spiavano il momento di poter passare sui monti senza pericolo, ma i Dorgalesi stavano fermi alla guardia. Così scorreva il tempo inutilmente, allorché i saraceni fecero una falsa ritirata. Ingannati da ciò e spinti dalla loro profonda fede religiosa, un giorno di festa solennissima i Dorgalesi della guardia abbandonarono i loro spalti naturali e scesero al villaggio per assistere alle sacre funzioni. Tosto i saraceni sbarcarono e salirono sul monte, ma mentre stavano per piombare sul villaggio si fermarono paurosi a guardare. Vedevano una immensa fila di persone vestite a vivaci colori, con in mano strani bastoncini bianchi e croci e randelli e bandiere, sfilare per le vie di Dorgali, incamminandosi come alla montagna. Era una processione. Ma ai saraceni, per volere della Madonna, la processione, così veduta dall'alto e da lontano, parve un esercito di soldati armati che si preparasse ad inseguirli e disperderli. Perciò si diedero a precipitosa fuga e qualcuno restò appiccato per i capelli agli alberi della montagna. Uno di questi alberi mi pare anzi che si chiami ancora ed appunto del saraceno.
Questa è la leggenda gentile dei monti di Dorgali, immortalata da una delle punte principali, che in memoria di tal fatto si chiama della guardia (de sa Bardia).









MONTI BÀRDIA
[bookmark: _GoBack]Custa legenda arribat de su de otu o de noi sèculus. A pustis de s'avolotu de is sardus contra sa dominatzioni bizantina, fuius is Gregus sganius de Casteddu, s'ìsula si fiat ghiada de sei po unu pagu de tempus, guvernada de su famau rei Gialeto, chi fiat giai stètiu capu de is rivolutzionàrius. Ma fiat bènniu prestu infestada de is Saratzenus, chi dd’iant sbranada cun dònnia calidadi de bardanias, de sachègiu e de ruinas. Is costas de s'ìsula fiant de sighiu prenas de piratas e de gherreris saratzenus, e is biddixeddas marìtimas fiant de siguru is chi prus ndi sunfriant. Is abitantis de Durgali, grussa biddixedda in su tzircundàriu de Nùgoro, a curtzu a sa costa orientali, ma amparau de un'artu monti calcàreu, teniant sempri unu grupu de òminis fortis e balentis apitzus de sa crighirista de su monti, in guàrdia contra totu is movimentus de is saratzenus acampaus apitzus de sa sutastanti costa. Fiat una genia de assèdiu. Is saratzenus avetiant su momentu de podi passai apitzus de is montis sena perìgulu, ma is Durgalesus stadiant firmus a sa guàrdia. Aici curriat su tempus in manera inùtili, de chi is saratzenus iant fatu una farsa ritirada. Improsaus de custu e spintus de sa profunda fidi religiosa issoru, una diri de festa nodida meda, is Durgalesus de sa guàrdia iant abandonau is spuntonis naturalis issoru e fiant calaus a sa biddixedda po assìstiri a is funtzionis sacras. Intzandus is saratzenus fiant sbarcaus e fiant artziaus apitzus de su monti, ma mentras stadiant po arribai apitzus de sa biddixedda si fiant firmaus timarosus a castiai. Bidiant una grandu filera de pessones bistidas a coloris biatzus, cun in manu fustigheddus biancus curiosus e gruxis e matzocas e banderas, sfilai in is bias de Durgali, caminendu conca a su monti. Fiat una professoni. Ma a is saratzenus, po boluntadi de sa Madonna, sa professoni, aici bida de s'artu e de largu, fiat parta unu esèrtzitu de sordaus armaus chi si cuncordànt po ddus ponni in fatu e ddus sperdi. Po custu si fiant fuius in pressi e calicunu fiat fintzas abarrau apicau po is pilus a is àrboris de su monti. Unu de custus àrboris mi parit fintzas chi si tzerrit ancora “de su saratzenu”.
Custa est sa paristòria garbosa de is montis de Durgali, imortalitzada de una de is puntas printzipalis, chi in memòria de custu fatu si tzèrriat de sa Bàrdia.
